
Purushottamakshetrayatra Phalavarnanam

புருஷோத்தமக்ஷேத்ரயாத்ரா ப²லவர்ணநம்

தே³வோ ஊசு: ।
ஜய ஜய லோகபால ஜய பத்³மநாப⁴ பூ⁴த⁴ரண ।
ஜய ஜய சாதி³தே³வ ப³ஹுகாரண ॥ 2॥
ஜய ஜய வாஸுதே³வ ஜய ஸச்சரண ஸத்கரண ।
ஜய ஜய தி³வ்யமீந ஜயத்ரித³ஶவர ॥ 3॥
ஜய ஜய ஜலதி⁴ஶயந ஜய ஜய யோகே³ஶ ஜய தே³வத⁴ர ।
ஜய ஜய விஶ்வமூர்தே ஜய சக்ரத⁴ரா ॥ 4॥
ஜய ஜய பூ⁴தநாத² ஜய ஶ்ரீநிவாஸ ஜய ஜய யோகி³வர ।
ஜய ஜய ஸூர்யநேத்ர ஜய தே³வ வராஹ ॥ 5॥
ஜய ஜய கைடபா⁴ரே ஜய ஜய வேத³வர ।
ஜய ஜய கூர்மரூப ஜய யஜ்ஞவர ॥ 6॥
ஜய ஜய கமலநாப⁴ ஜய ஶைலத⁴ர ।
ஜய ஜய யோகே³ஶ ஜய வேக³த⁴ர ॥ 7॥
ஜய ஜய விஶ்வமூர்தே ஜய சக்ரத⁴ர ।
ஜய ஜய பூ⁴தநாத² ஜய த⁴ரணீத⁴ர ॥ 8॥
ஜய ஜய ஶேஷஶாயிஞ்ஜய பீதவாஸ ।
ஜய ஸோமகாந்த ஜய யோக³வாஸ ஜய ஜய ॥ 9॥
த³ஹநசக்ர ஜய த⁴ர்மவாஸ ஜய ஜய ।
கு³ணநிதா⁴ந ஜய ஶ்ரீநிவாஸ ஜய ஜய ॥ 10॥
க³ருடா³ஸந ஜய ஸுக²நிவாஸ ஜய ஜய ।
ஜய ஜய த⁴ர்மகாந்த ஜய ஜய மதிநிவாஸ ॥ 11॥
ஜய ஜய க³ஹநகே³ஹநிவாஸ ।
ஜய ஜய யோகி³க³ம்ய ஜய மக²நிவாஸ ॥ 12॥

ஜய ஜய வேத³வேத்³ய ஜய ஶாந்திகர ।
ஜய ஜய யோகி³சிந்த்ய ஜய புஷ்டிகர ॥ 13॥
ஜய ஜய ஜ்ஞாநமூர்தே ஜய கமலாகர ।
ஜய ஜய பா⁴வவேத்³ய ஜய முக்திகர ॥ 14॥
ஜய விமலதே³ஹ ஜய ஜய ஸத்த்வநிலய ।
ஜய ஜய கு³ணஸமூஹ ஜய ஜய யஜ்ஞகர ॥ 15॥
ஜய ஜய கு³ணவிஹீந ஜய ஜய மோக்ஷகர ।
ஜய ஜய பூ⁴ஹிரண்ய ஜய ஜய காந்தியுத ॥ 16॥
ஜய லோகஶரண்ய ஜய ஜய லக்ஷ்மீபதே ।
ஜய பங்கஜாக்ஷ ஜய ஜய ஸ்ரு’ஷ்டிகர ॥ 17॥
ஜய யோக³யுத ஜயாதஸீகுஸுமஶ்யாமதே³ஹ ।
ஜய ஜய ஸமுத்³ராவிஷ்டதே³ஹ ஜய லக்ஷ்மீபங்கஜபோ⁴க³தே³ஹ ॥ 18॥
ஜய ஜய ப⁴க்திபா⁴வந லோககே³ய ।
ஜய லோககாந்த ஜய பரமஶாந்த ॥ 19॥
ஜய ஜய பரமஸார ஜய சக்ரத⁴ர ।
ஜய போ⁴கி³யுத ஜய நீலாம்ப³ர ॥ 20॥
ஜய ஸாங்க்²யநுத ஜய கலுஷஹர ।
ஜய க்ரு’ஷ்ண ஜக³ந்நாத² ஜய ஸங்கர்ஷணாநுஜ ॥ 21॥
ஜய ஜய பத்³மபலாஶாக்ஷ ஜய வாஞ்சி²தப²லப்ரத³ ।
ஜய மாலாவ்ரு’தோரஸ்க ஜய சக்ரக³தா³த⁴ர ॥ 22॥
ஜய பத்³மாலயாகாந்த ஜய விஷ்ணோ நமோऽஸ்து தே ।
ஏவம் ஸ்துத்வா ததா³ தே³வா: ஶக்ராத்³யா த்³ரு’ஷ்டமாநஸா:॥ 23॥
ஸித்³த⁴சாரணக³ந்த⁴ர்வா யே சாந்யே ஸ்வர்க³வாஸிந: ।
த்³ரு’ஷ்ட்வா ஸ்துத்வா நமஸ்க்ரு’த்ய தத்³க³தேநாந்தராத்மநா ॥ 24॥
க்ரு’ஷ்ணம் ராமம் ஸுப⁴த்³ராம் ச யாந்தி ஸ்வம் ஸ்வம் நிவேஶநம் ।
கபிலாஶததா³நேந யத்ப²லம் புஷ்கரே ஸ்ம்ரு’தம் ॥ 25॥
தத்ப²லம் க்ரு’ஷ்ணமாலோக்ய மஞ்சஸ்த²ம் ஸஹலாயுத⁴ம் ।
கந்யாஶதப்ரதா³நேந யத்ப²லம் ஸமுதா³ஹ்ரு’தம் ॥ 26॥

தத்ப²லம் க்ரு’ஷ்ணமாலோக்ய மஞ்சஸ்த²ம் லப⁴தே நர: ।
ஶதநிஷ்கஸுவர்ணேந பூ⁴மிதா³நேந யத்ப²லம் ॥ 27॥
தத்ப²லம் சாந்நதா³நேந ஸர்வாதித்²யேந யத்ப²லம் ।
வ்ரு’ஷோத்ஸர்கே³ண விதி⁴வத்³க்³ரீஷ்மே தோயப்ரதா³நத:॥ 28॥
திலதே⁴நுப்ரதா³நேந க³ஜாஶ்வரத²தா³நத: ।
சாந்த்³ராயணேந சீர்ணேந ததா² மாஸோபவாஸத:॥ 29॥
யத்ப²லம் ஸர்வதீர்தே²ஷு வ்ரதைர்தா³நைஶ்ச யத்ப²லம் ।
ஸஸுப⁴த்³ரௌ ராமக்ரு’ஷ்ணௌ தல்லபே⁴த்³வீக்ஷ்ய மஞ்சகௌ³॥ 30॥
தஸ்மாந்நரோऽத²வா நாரீ பஶ்யேத்தம் புருஷோத்தமம் ।
ஸ்நாநஶேஷேண க்ரு’ஷ்ணஸ்ய தோயேந யதி³ மோஹிநி ॥ 31॥
வந்த்⁴யா ம்ரு’தப்ரஜா வாபி து³ர்ப⁴கா³ க்³ரஹபீடி³தா: ।
ராக்ஷஸாத்³யைர்க்³ரு’ஹீதா வா ததா² ரோகை³ஶ்ச ஸம்ஹதா:॥ 32॥
ஸத்³யஸ்தா: ஶுத்³தி⁴மாயாந்தி விதி⁴நா ஹ்யபி⁴ஷேசிதா: ।
ப்ராப்நுந்விதீப்ஸிதாந்காமாந்யாந்யாந்வாஞ்ச²ந்தி ஸுப்ரபே⁴ ॥ 33॥
புண்யாநி யாநி தோயாநி ஸந்த்யந்யாநி த⁴ராதலே ।
தாநி ஸ்நாதாவஶேஷஸ்ய கலாம் நார்ஹந்தி ஷோட³ஶீம் ॥ 34॥
தஸ்மாத்ஸ்நாநாவஶேஷேண ஜலேந ஜலஶாயிந: ।
அப்⁴யுக்ஷேத்ஸர்வகா³த்ராணி ஸர்வகாமப்ரதே³ந ச ॥ 35॥
ஸ்நாதம் பஶ்யந்தி யே க்ரு’ஷ்ணம் வ்ரஜந்தம் த³க்ஷிணாமுக²ம் ।
ப்³ரஹ்மஹத்யாதி³பி: ⁴ பாபைர்முச்யந்தே தே ந ஸம்ஶய:॥ 36॥
ஶாஸ்த்ரேஷு யத்கலம் ப்ரோக்தம் த்ரி:ப்ரத³க்ஷிணயா பு⁴வ: ।
த்³ரு’ஷ்ட்வா நரோ லபே⁴த்க்ரு’ஷ்ணம் தத்ப²லம் த³க்ஷிணாமுக²ம் ॥ 37॥
தீர்த²யாத்ராப²லம் யத்து ப்ரு’தி²வ்யாம் ஸமுதா³ஹ்ரு’தம் ।
த்³ரு’ஷ்ட்வா யாந்தம் லபே⁴த்க்ரு’ஷ்ணம் தத்ப²லம் த³க்ஷிணாமுக²ம் ॥ 38॥
க³ங்கா³த்³வாரே ச குப்³ஜாம்ரே குருக்ஷேத்ரேऽர்கபர்வணி ।
புஷ்கராதி³ஷு சாந்யேஷு யத்ப²லம் ஸ்நாநத:ஸ்ம்ரு’தம் ॥ 39॥
தத்ப²லம் த³க்ஷிணாஸ்யம் து க்ரு’ஷ்ணம் யாந்தம் நிரீக்ஷ்ய ச ।

அத² கிம் ப³ஹுநோக்தேந யத்ப²லம் புண்யகர்மண:॥ 40॥
வேத³ஶாஸ்த்ரபுராணேஷு பா⁴ரதே ஸம்ஹிதாதி³ஷு ।
தத்ப²லம் வீக்ஷ்ய த³க்ஷாஸ்யௌ ஸுப⁴த்³ரௌ ப³லகேஶவௌ ॥ 41॥
கு³ண்டி³சாமண்ட³பம் யாந்தம் யே பஶ்யந்தி ரதே²ஸ்தி²தம் ।
ஸப⁴த்³ரம் ஸப³லம் க்ரு’ஷ்ணம் தே யாந்தி ப⁴வநம் ஹரே:॥ 42॥
கு³ண்டி³சாயாநஸமயே பா²ல்கு³ந்யாம் விஷுவே ததா² ।
ஸக்ரு’த்³யாத்ராம் நர: க்ரு’த்வா விஷ்ணுலோகம் ப்ரக³ச்ச²தி ॥ 43॥
யாவதீ:குருதே மர்த்த்யோ யாத்ரா:ஶ்ரீபுருஷோத்தமே ।
தாவத்கல்பம் விஷ்ணுலோகே வஸேதி³தி விநிஶ்சய:॥ 44॥
யாத்ரா த்³வாத³ஶ ஸம்பூர்ணா யதா³ஸ்யுர்விதி⁴நந்தி³நி ।
ததா³ ப்ரதிஷ்டா²ம் குர்வீத விதி⁴நா பாபநாஶிநி ॥ 45॥
ஜ்யேஷ்ட²மாஸி ஸிதே பக்ஷே ஹ்யேகாத³ஶ்யாம் ஸமாஹித: ।
க³த்வா ஜலாஶயம் புண்யமாசம்ய ப்ரயத: ஶுசி:॥ 46॥
ஆவாஹ்ய ஸர்வதீர்தா²நி த்⁴யாத்வா நாராயணம் ததா² ।
தத:ஸ்நாநம் ப்ரகுர்வீத விதி⁴போ³தி⁴தவர்த்மநா ॥ 47॥
ஸ்நாத்வா ஸம்யக்ததோ தே³வாந்ரு’ஷீம்ஶ்சாபி பித்ரூ’ந்ஸ்வகாந் ।
ஸந்தர்பயேத்ததா²ந்யாம்ஶ்ச நாமகோ³த்ரோக்திபூர்வகம் ॥ 48॥
உத்தீர்ய வாஸஸீ தௌ⁴தே நிர்மலே பரிதா⁴ய ச ।
உபஸ்ப்ரு’ஶ்ய விதா⁴நேந ததோ²பஸ்தா²ய பா⁴ஸ்கரம் ॥ 49॥
வேத³மாதரமாவர்த்ய புண்யாமஷ்டோத்தரம் ஶதம் ।
ஸௌரமந்த்ராம்ஸ்ததா² சாந்யாம்ஸ்த்ரி: பரீத்ய நமேத்³ரவிம் ॥ 50॥
வேதோ³க்தம் த்ரிஷு வர்ணேஷு ஸ்நாநம் ஜப்யமுதா³ஹ்ரு’தம் ॥ 51॥
ஸ்த்ரீஶூத்³ரயோர்வராரோஹே வேதோ³க்தவிதி⁴வர்ஜிதம் ।
ததோ வ்ரஜேந்மந்தி³ரஸ்த²ம் ப⁴க்த்யா ஶ்ரீபுருஷோத்தமம் ॥ 52॥
ப்ரக்ஷால்ய ஹஸ்தௌ பாதௌ³ ச உபஸ்ப்ரு’ஶ்ய யதா²விதி⁴ ।
க்⁴ரு’தேந ஸ்நாபயேத்³தே³வம் க்ஷீரேண தத³நந்தரம் ॥ 53॥
மது⁴க³ந்தோ⁴த³கேநாபி தீர்த²சந்த³நவாரிணா ।

ததோ வஸ்த்ரயுக³ம் ஶ்ரேஷ்ட²ம் ப⁴க்த்யா தம் பரிதா⁴பயேத் ॥ 54॥
சந்த³நாகு³ருகர்பூரை:குங்குமேந விலேபயேத் ।
பூஜயேத்பரயா ப⁴க்த்யா பத்³மைஶ்ச புரஷோத்தமம் ॥ 55॥
ஸம்பூஜ்யைவம் ஜக³ந்நாத²ம் பு⁴க்திமுக்திப்ரத³ம் ஹரிம் ।
தூ⁴பம் சாகு³ருஸம்யுக்தம் தே³ஹே தே³வஸ்ய சாக்³ரத:॥ 56॥
கு³க்³கு³லம் ச ஸுநிஷ்பூதம் த³ஹேத்³க்⁴ரு’தஸமந்விதம் ।
தீ³பம் ப்ரஜ்வாலயேத்³ப⁴க்த்யா யதா²ஶக்தி க்⁴ரு’தேந வை ॥ 57॥
அந்யாம்ஶ்ச தீ³பகாந்த³த்³யாத்³த்³வாத³ஶைவ ஸமாஹித: ।
கோ³க்⁴ரு’தேந து தே³வேஶி திலதைலேந வா புந:॥ 58॥
நைவேத்³யம் பாயஸாபூபஶஷ்குலீவேஷ்டகாநி ச ।
மோத³கம் பா²ணிகம் சாந்யத்ப²லாநி ச நிவேத³யேத் ॥ 59॥
ஏவம் பஞ்சோபசாரேண ஸம்பூஜ்ய புருஷோத்தமம் ।
ௐ நம: புருஷோத்தமாயேதி ஜபேத³ஷ்டோத்தரம் ஶதம் ॥ 60॥
தத: ப்ரஸாத³யேத்³தே³வம் த³ண்ட³வத்ப்ரணிபத்ய சத ।
ததோऽசர்யேத்³கு³ரும் ப⁴க்த்யா புஷ்பவஸ்த்ராநுலேபநை:॥ 61॥
நாநயோரந்தரம் யஸ்மாத்³வித்³யதே விதி⁴ர்நந்தி³நி ।
தே³வஸ்யோபரி குர்வீத மண்ட³பம் ஸுஸமாஹித:॥ 62॥
நாநாபுஷ்பை:ஸுவிஶத³ம் விசித்ரம் மண்ட³லம் புர: ।
க்ரு’த்வாவதா⁴ரணம் பஶ்சாஜ்ஜாக³ரம் காரயேந்நிஶி ॥ 62-63॥
கதா²ம் ச வாஸுதே³வஸ்ய கீ³திகாம் சாபி காரயேத் ।
த்⁴யாயந்பட²ந்ஸ்துவந்தே³வம் ப்ரணயேத்³ரஜநீம் பு³த:⁴ ॥ 64॥
தத: ப்ரபா⁴தே விமலே த்³வாத³ஶ்யாம் த்³வாத³ஶைவ து ।
நிமந்த்ரயேத்³வ்ரதஸ்நாதாந்ப்³ராஹ்மணாந்வேத³பாரகா³ந் ॥ 65॥
இதிஹாஸபுராணஜ்ஞாஞ்ச்²ரோத்ரியாந்ஸம்யதேந்த்³ரியாந் ।
ஸ்நாத்வா ஸம்யக்³விதா⁴நேந தௌ⁴தவாஸா ஜிதேந்த்³ரிய:॥ 66॥
ஸ்நாபயேத்பூர்வவத்³ப⁴க்த்யா தத்ரஸ்த²ம் புருஷோத்தமம் ।
க³ந்தை:⁴ புஷ்பைஸ்தூபஹாரைர்நைவேத்³யைர்தீ³பகைஸ்ததா²॥ 67॥

உபசாரைர்ப³ஹுவிதை: ⁴ ப்ரணிபாதை: ப்ரத³க்ஷிணை: ।
ஜாப்யஸ்துதிநமஸ்காரைர்கீ³தவாத்³யைர்மநோஹரை:॥ 68॥
ஸம்பூஜ்யைவம் ஜக³ந்நாத²ம் ப்³ராஹ்மணாந்பூஜயேத்தத: ।
த்³வாத³ஶைவ து கா³ஸ்தேப்⁴யோ த³த்த்வா கநகமேவ ச ॥ 69॥
ச²த்ரோபாநத்³யுக³ம் சார்ப்ய காம்ஸ்யபாத்ரம் ச ப⁴க்தித: ।
ததஸ்தாந்போ⁴ஜயேத்³விப்ராந்போ⁴ஜ்யம் பாயஸபூர்வகம் ॥ 70॥
பக்வாந்நம் ப⁴க்ஷ்யபோ⁴ஜ்யம் ச ஸகு³ட³ம் ஶர்கராந்விதம் ।
ததோ பு⁴க்த்வா ஸுஸந்த்ரு’ப்தாந்ப்³ராஹ்மணாந்ஸுஸ்த²மாநஸாந் ॥ 71॥
த்³வாத³ஶைவோத³கும்பா⁴ம்ஶ்ச க்³ராஹயேத்தாந்ஸமோத³காந் ।
த³க்ஷிணாம் ச யதா²ஶக்தி விஷ்ணுதுல்யம் விரிஞ்சிஜே ॥ 72॥
ஸுவர்ணவஸ்த்ரகோ³தா⁴ந்யைர்த்³ரவ்யைஶ்சாந்யைர்வரைர்பு³த: ⁴ ।
ஸம்பூஜ்ய தாந்நமஸ்க்ரு’த்ய இமம் மந்த்ரமுதீ³ரயேத் ॥ 73॥
ஸர்வவ்யாபீ ஜக³ந்நாத:² ஶங்க²சக்ரக³தா³த⁴ர: ।
அநாதி³நித⁴நோ தே³வ: ப்ரீயதாம் புருஷோத்தம:॥ 74॥
இத்யுச்சார்ய ததோ விப்ராம்ஸ்த்ரி: பரிக்ரம்ய ஸாத³ரம் ।
ப்ரணம்ய ஶிரஸா ப⁴க்த்யா ஸாசார்யாம்ஸ்தாந்விஸர்ஜயேத் ॥ 75॥
ததஸ்தாந்ப்³ராஹ்மணாந்ப⁴க்த்யா சாஸீமாந்தமநுவ்ரஜேத் ।
அநுவ்ரஜ்ய து தாந்விப்ராந்நமஸ்க்ரு’த்ய நிவர்த்ய ச ॥ 76॥
பா³ந்த⁴வை:ஸ்வஜநைர்யுக்தஸ்ததோ பு⁴ஞ்ஜீத வாக்³யத: ।
ஏவம் க்ரு’த்வா நர:ஸம்யங்நாரீ வா லப⁴தே ப²லம் ॥ 77॥
அஶ்வமேத⁴ஸஹஸ்ரஸ்ய ராஜஸூயஶதஸ்ய ச ।
அதீதம் ஶதமுத்³த்⁴ரு’த்ய புருஷாணாம் நரோத்தம:॥ 78॥
ப⁴விஷ்யச்ச ஶதம் தே³வி தி³வ்யரூபத⁴ரோऽவ்யய: ।
ஸர்வலக்ஷணஸம்பந்ந:ஸர்வாலங்காரபூ⁴ஷித:॥ 79॥
ஸர்வகாமஸம்ரு’த்³தா⁴த்மா கு³ணரூபவயோऽந்வித: ।
ஸ்தூயமாநோऽத² க³ந்த⁴ர்வைரப்ஸரோபி: ⁴ ஸமந்தத:॥ 80॥
விமாநேநார்கவர்ணேந காமகே³ந ஸ்தி²ரேண ச ।
பதாகாத்⁴வஜயுக்தேந ஶதஸூர்யப்ரபே⁴ண ச ॥ 81॥

உத்³த்³யோதயந்தி³ஶ:ஸர்வா ஆகாஶே விக³தக்லம: ।
யுவா மஹாப³லோ தீ⁴மாந்விஷ்ணுலோகம் ஸ க³ச்ச²தி ॥ 82॥
தத்ர கல்பஶதம் யாவத்³பு⁴ங்க்தே போ⁴கா³ந்யதே²ப்ஸிதாந் ।
ஸ்துதோ முநிவரைர்தே³வி திஷ்டே²ஶ்ச விக³தஜ்வர:॥ 83॥
யதா² தே³வோ ஜக³ந்நாத:² ஶங்க²சக்ரக³தா³த⁴ர: ।
ததா²ऽஸௌ முதி³தோ தே³வி த்⁴ரு’த்வா ரூபம் சதுர்பு⁴ஜம் ॥ 84॥
பு⁴க்த்வா தத்ர வராந்போ⁴கா³ந்க்ரீடி³த்வா ஸுசிரம் ஸதி ।
தத³ந்தே ப்³ரஹ்மஸத³நமாயாத்யகி²லகாமத³ம் ॥ 85॥
ஸித்³த⁴வித்³யாத⁴ரைஶ்சாபி ஶோபி⁴தம் ஸுரகிந்நரை: ।
காலம் நவதிகல்பம் து தத்ர பு⁴க்த்வா ஸுக²ம் நர:॥ 86॥
ருத்³ரலோகம் ஸமாயாதி ஸுக²த³ம் ஸேவிதம் ஸுரை: ।
ஸித்³த⁴வித்³யாத⁴ரைர்யக்ஷைர்பூ⁴ஷிதம் தை³த்யதா³நவை:॥ 87॥
அஶீதிகல்பகாலம் து தத்ர பு⁴க்த்வா ஸுக²ம் நர: ।
தத³ந்தே யாதி கோ³லோகம் ஸர்வபோ⁴க³ஸமந்விதம் ॥ 88॥
ஸுரஸித்³தா⁴ப்ஸரோபி⁴ஶ்ச ஶோபி⁴தம் ஸுமநோஹரம் ।
தத்ர ஸப்ததிகல்பம் து பு⁴க்த்வா போ⁴கா³நபீ⁴ப்ஸிதாந் ॥ 89॥
பஶ்சாதா³யாதி வை லோகம் ப்ராஜாபத்யமநுத்தமம் ।
ஷஷ்டிகல்பம் ஸுக²ம் தத்ர பு⁴க்த்வா நாநாவித⁴ம் முதா³॥ 90॥
தத³ந்தே ஶக்ரப⁴வநம் நாநாஶ்சர்யம் ஸமாவ்ரஜேத் ।
ஆக³த்ய தத்ர பஞ்சாஶத்கல்பம் பு⁴க்த்வா ஸுக²ம் நர:॥ 91॥
ப்ரபத்³யதேऽமரக்³ரு’ஹாந்விமாநை:ஸமலங்க்ரு’தாந் ।
சத்வாரிம்ஶத்கத்ல்பகாலம் போ⁴கா³ந்பு⁴க்த்வா ஸுது³ர்லபா⁴ந் ॥ 92॥
நாக்ஷத்ரம் லோகமாயாதி நாநாஸௌக்²யஸமந்விதம் ।
தத்ர பு⁴க்த்வா வராந்போ⁴கா³ம்ஸ்த்ரிம்ஶத்கல்பம் யதே²ப்ஸிதாந் ॥ 93॥
தஸ்மாத்³க³ச்ச²தி தம் லோகம் ஶஶாங்கஸ்ய விரிஞ்சிஜே ।
யத்ர திஷ்ட²தி ஸோமோऽஸௌ ஸர்வதே³வைரலங்க்ரு’த:॥ 94॥
தத்ர விம்ஶதிகல்பம் து பு⁴க்த்வா போ⁴க³ம் ஸுது³ர்லப⁴ம் ।

ஆதி³த்யஸ்ய ததோ லோகமாயாதி ஸுரபூஜிதம் ॥ 95॥
தத்ர பு⁴க்த்வா ஶுபா⁴ந்போ⁴க³ந்த³ஶகல்பம் ஸுநிர்வ்ரு’த: ।
தஸ்மாதா³யாதி ப⁴வநம் க³ந்த⁴ர்வாணாம் ஸுது³ர்லப⁴ம் ॥ 96॥
தத்ர போ⁴கா³ந்ஸமஸ்தாம்ஶ்ச கல்பமேகம் யதா²ஸுக²ம் ।
பு⁴க்த்வா சாயாதி மேதி³ந்யாம் ராஜா ப⁴வதி தா⁴ர்மிக:॥ 97॥
சக்ரவர்தீ மஹாவீர்யோ கு³ணை:ஸர்வைரலங்க்ரு’த: ।
க்ரு’த்வா ராஜ்யம் து த⁴ர்மேண யஜ்ஞைரிஷ்ட்வா ஸத³க்ஷிணை:॥ 98॥
தத³ந்தே யோகி³நாம் லோகம் க³த்வா மோக்ஷப்ரத³ம் ஶிவம் ।
தத்ர பு⁴க்த்வா வராந்போ⁴கா³ந்யாவதா³பூ⁴தஸம்ப்லவம் ॥ 99॥
தஸ்மாத்புநரிஹாயாதோ ஜாயதே யோகி³நாம் குலே ॥ 100॥
ப்ரவரே வைஷ்ணவே ப⁴த்³ரே து³ர்லபே⁴ ஸாது⁴ஸம்மதே ।
சதுர்வேதீ³ விப்ரவரோ ப்³ரஹ்மயஜ்ஞபர:ஸதி ॥ 101॥
வைஷ்ணவம் யோக³மாஸாத்³ய கைவல்யம் மோக்ஷமாப்நுயாத் ।
ஏவம் யாத்ராப²லம் துப்⁴யம் ப்ரோக்தம் ஶ்ரீபுருஷோத்தமே ॥ 102॥
பு⁴க்திமுக்திப்ரத³ம் ந்ரூ’ணாம் கிமந்யச்ச்²ரோதுமிச்ச²ஸி ॥ 103॥
இதி ஶ்ரீப்³ரு’ஹந்நாரதீ³யபுராணோத்தரபா⁴கே³ மோஹிநீவஸுஸம்வாதே³
புருஷோத்தமக்ஷேத்ரமாஹாத்ம்யே புருஷோத்தமக்ஷேத்ரயாத்ரா
ப²லவர்ணநம் நாமைகஷஷ்டிதமோऽத்⁴யாய:॥ 61॥
ப்³ரு’ஹந்நாரதீ³யபுராண । உத்தரபா⁴க³ । அத்⁴யாய 61/2-23 24-103॥

